
Premisliensis, quas alias usi fuerant, reduceremus; perpendendo Nos maioris esse momenti, petitionem 
et consensum universe nobilitatis alicuius terrae, quam particularem aliquorum nobilium ex parva illius 
parte seu districtu, volentesque potius in commune prospicere et in consulere commoditati universorum 
quam paucorum, de consilio et consensu omnium consiliariorum regni nostri status utriusque, in hoc 
conventu generali Cracoviensi nobiscum existentium, praefatos nobiles districtus Striensis et totum illum 
districtum ad primaevam iurisdictionem castri et capitanei Premisliensis moderni et pro tempore 
existentis reducendum duximus ac harum serie litterarum reducimus ac eundem districtum Striensem 
iurisdictioni ipsius castri et capitanei Premisliensis adscribimus, annectimus et perpetuo incorporamus. 
Ita quod in praefata terra Premisliensi et eius districtibus in illa consistentibus non alibi deinceps iudicia 
castrensia, capitanealia exerceantur, tantummodo in ipso castro Premisliensi, tanquam in capitali, generali 
et principali loco totius terrae Premisliensis, cuius iurisdictionem in pleno, integro ac pristino eius vigore 
et robore conservamus et ab aliis conservari et in nullo eam violari, aut dinceps diminui seu partiri f-in 
aliquo-f volumus. Harum g-testimonio litterarum, quibus sigillum nostrum est appensum-g etc. Actum et 
datum Cracoviae in conventu generali feria quarta proxima post dominicam Reminiscere anno Domini 
millesimo quingentesimo vigesimo septimo [20 III 1527], regni nostri vigesimo primo. Petrus, episcopus 
et vicecancellarius1 subscripsit. Relatio reverendissimi in Christo patris domini Petri episcopi 
Cracoviensis et Regni Poloniae vicecancellarii.

VI. CONIUNCTIO DUCATUS MASOVIAE POST MORTEM MASOVIAE DUCUM
AD UNITATEM REGNI ET EADEM ONERA FERENDA

Sigismundus etc. Significamus tenore praesentium universis, quia cum divina disponente voluntate 
duces Masoviae ex humanis sublati essent et relique terre Masoviae, quas illi hactenus possederunt, ad 
Nos et regnum nostrum iure feudi recidissent, proindeque subditi nostri in hoc conventu generali 
Cracoviensi Nos instantissime peciissent, ut easdem terras Masoviae ad unitatem regni et paria onera 
ferenda reduceremus, quemadmodum predecessores nostri terras Ravensem, Sochaczoviensem, 
Gostinensem, Belsensem et Plocensem reduxerunt, idque in praesens a nobis praestari non potuisset, 
nuntiis earundem terrarum Masoviae ad eam rem nullum mandatum habentibus, pollicemur litteris nostris 
praesentibus et in verbo nostro regio, Nos, quam primum fieri poterit, omnem operam et diligentiam 
facturos, ut easdem terras Masoviae ita ad unitatem regni et onera illius ferenda reducamus, 
quemadmodum nobis ac consiliariis nostris fuerit consultum. In cuius rei testimonium etc. Datum 
Cracoviae in conventu generali feria quarta proxima post dominicam Reminiscere, anno Domini 
MDXXVII [20 III 1527], regni nostri anno XXI.

VII. DECRETUM RATIONE INTERPONENDUM APPELLATIONIS
PRO TERMINIS GENERALIBUS IN TERRIS PODOLIAE

Sigismundus etc. Significamus etc., quia cum retulissent ad Nos et questi essent in praesenti conventu 
generali nuntii terrae Podoliae, quod termini generales in Camyenyecz non celebrarentur et esse plerosque 
qui citati pro fugitivis hominibus seu quibusvis aliis iniuriis ad ipsos generales terminos, qui nuncquam 
agi ibi solent, appellarent, Nos volentes tantae difficultati et incommodo subditorum nostrorum eiusdem 
terrae Podoliae clementer providere, de consilio consiliariorum nostrorum decernimus et statuimus, ut 
nemo posthac de terris Podoliae ad terminos generales appellet. Praeterea quia homines et subditi nostri 
in multis terris et iudiciis actiones suas habere consueverunt, volentes securitati illorum providere 
statuimus, ut termini terrestres Leopolienses,

Halicienses et Camenecenses non uno et eodem tempore sed in duabus septimanis uni post alteros 
celebrentur, ne subditi nostri in actionibus suis periclitentur. Quod ad eorum et singulorum, quorum 
interest, notitiam deducimus et deduci volumus, harum seriea litterarum quibus in testimonium sigillum 
nostrum est impressum. Datum Cracoviae in conventione generali sabbato proximo ante dominicam 
Letare, anno quo supra [30 III 1527]. Relatio reverendissimi, ut supra1.

VIII. DECRETUM UT TERMINI TERRESTRES DISTRICTUS TREBOVLIENSIS
AD BUCZAC TRANSFERUNTUR ET IBI CELEBRENTUR

Significamus etc. Quia cum retulissent nobis in praesenti generali regni conventu nuntii terrae 
Podoliae oppidum Trebowla non est securum locum in quo termini terrestres districtus Trebowliensis 
celebrarentur quando quidem nec oppidum ipsum sit munitum, nec extat illic arx que tempore hostilis 
incursionis nobilitati ad terminos ipsos venire solite confugium et receptaculum preberet. Nos volentes 
securitati subditorum nostrorum prospicere, de consilio consiliariorum nostrorum statuimus et 
decrevimus, ut termini ipsi terrestres districtus Trebowliensis ad Buczac transferantur et ibi celebrentur, 
tamdiu quousque arx in Trebowla fuerit constructa. Quodquod ad universorum et singulorum quorum 
interest notitiam deducimus et deduci volumus per praesentes. Quibus in testimonium sigillum nostrum 
est impressum. Datum ut supra anno quo supra [30 III 1527]. Relatio Reverendissimi ut supra1.

IX. LITTERAE RESTIUM

A. Litterae ad universam regni nobilitatem in vim primarum restium emissae et publicataea.

Sigismundusb, Dei gratia rex Poloniae, magnus dux Lithuaniae, Russiae, Prussiae, Masoviaeque etc. 
dominus et heres. Universis et singulis palatinis, castellanis, capitaneis, dignitariis, officialibus, burgrabiis 
et nobilium communitatibus, advocatis et scultetis ceterisque subditis nostris terras regni nostri ubilibet 
incolentibus et praesertim terram N. et districtum C.c de iure et consuetudine ad expeditionem bellicam 
obligatis, sincere nobis et fidelibus dilectis gratiam nostram regiam. Magnifici, generosi, nobiles, famati 
et providi, sincere et fideles dilecti! Significarunt nobis pro re vera ac certissima exploratores nostri, quod 
semper in excubiis habemus, Tartaros continuas hostes nostros, ingenti vi regnum et dominia nostra 
populari statuisse, iamque illos prope fines nostros degere et quamvis in conventu Cracoviensi praeterito 
decreta sunt praesidia, ad leviores tantum insultus hostium reprimendos quae in terris Russiae tenemus, 
tamen illa ad tantam potentiam propulsandam nequaquam sufficiunt et pro inde ne Respublica gravem 
iacturam, quam dominus Deus avertat, accipiat, aut in magnum aliquod discrimen incidat, vobis omnibus 
in commune et quilibet seorsim qui expeditionem bellicam generalem et servitium nobis et Reipublicae 
debetis in vim primarum restium notum facimus et mandamus, ut equos, arma, tela aliaque bona ad bellum 
necessaria parata et disposita, iuxta debitum et facultatem vestram habeatis, ut cum primarum aliis restium 
litteris a nobisd admoniti fueritis, possitis citra ullam moram ad tuendam patriam et hostes propulsandos 
accurere sub poena amissionis bonorum omnium. Volumus tamen, ut interim iudicia publica terrestria et 
castrensia

